
Anna Spiteri
V.
L-Avukat tal-Istat
Joseph Vassallo ghal kﬂll interess li jista’ jkollu
1. Dan huwa appell prezentat mill-attrici appellanti limitatament dwar
il-kap tal-ispejjez. L-appellanta kienet giet akkuzata bil-kommissjoni ta’
diversi reati maghmula kontra Joseph Vassallo u nstabet hatja tal-istess
reati permezz ta’ sentenza tal-Qorti tal-Magistrati (Malta) bhala Qorti ta’
Gudikatura Kriminali datata 24 ta’ Ottubru 2016. Quddiem dik il-Qorti kien

xehed Joseph Vassallo, ghalkemm ix-xhieda tieghu ma kinitx giet

traskritta, izda |-appellanta kienet ghazlet li ma tixhedx. L-appellanta

appellat mis-sentenza tal-24 ta’ Ottubru 2016, u fis-seduta mizmuma mill-
Qorti tal-Appell Kriminali fl-20 ta’ Settembru 2019 kien rega’ xehed
Joseph Vassallo peress li x-xhieda tieghu quddiem il-Qorti tal-Magistrati
ma Kinitx giet traskritta. L-appellanti talbet illi tinstema’ tixhed hi wkoll
izda din it-talba kienet giet michuda mill-Qorti tal-Appell Kriminali fit-13 ta’
Novembru 2019 peress li l-appellanta kienet ghazlet li ma tixhedx
quddiem il-Qorti tal-Magistrati u I-appell thalla ghas-sentenza. Hija kienet
ghalhekk prezentat din il-kawza permezz ta’ liema Imentat li d-decizjoni
tal-Qorti tal-Appell Kriminali tat-13 ta’ Novembru 2019 kienet leziva tad-
dritt taghha ghal smigh xieraq garantit permezz tal-Artikolu 39 tal-

Kostituzzjoni u I-Artikolu 6 tal-Konvenzjoni Ewropea.

2. F’dawn il-pro¢eduri hija talbet ghalhekk lill-ewwel Qorti sabiex:

“1. TIDDIKJARA li bil-fatt li hija ma thallietx tixhed quddiem il-Qorti tal-
Appell Kriminali x’aktar ser jigi miksur u/jew gie miksur u/jew ged jigi
miksur id-dritt fundamentali taghha ghal smiegh xieraq hekk kif mahsub
fl-artikou 6 tal-Konvenzjoni Ewropeja ghall-Protezzjoni tad-Drittijiet tal-
Bniedem u tal-Libertajiet Fundamentali u fl-artikolu 39 tal-Kostituzzjoni
anke minhabba ukoll li ma kienx hemm parita ta’ armi bejn il-partijiet i
ssottomettew ruhhom quddiemha ghal gudizzju taghha.

2. TORDNA, fkaz li tintlaga I-ewwel talba tar-rikorrenti, u fkaz li I-
Onorabbli Qorti tal-Appell Kriminali tilga’ t-talba taghha ghas-
sospensjoni tal-ghoti tas-sentenza taghha nhar il-31 ta’ Jannar, 2020,
li r-rikorrenti tithalla tixhed.

3. TIDDIKJARA, fkaz li tintlaga |-ewwel talba tar-rikorrenti, u f'kaz li I-
Onorabbli Qorti tal-Appell Kriminali ma tilgax it-talba taghha ghas-
sospensjoni tal-ghoti tas-sentenza taghha nhar il-31 ta’ Jannar, 2020,
li I-eventwali sentenza moghtija mill-Onorabbli Qorti tal-Appell Kriminali
hija nulla u bla effett fil-konfront tar-rikorrenti u TAGHTI dawk ir-rimed;i
effettivi kollha sabiex tqieghed lir-rikorrenti fil-posizzjoni li hija tkun tista’
tixned quddiem dik I-istess Qorti.

Bl-ispejjez.”

3. L-Avukat tal-Istat ecéepixxa, inter alia, illi d-difiza m’ghandhiex jedd
assolut u minghajr limitu li ttella x-xhieda li trid, Ii I-produzzjoni ta’ xhieda
godda fi stadju ta’ appell mhijiex ammissibli hlief fic-¢irkostanzi permessi
mil-ligi u li din il-Qorti ma tistax tintuza sabiex tirrevedi jew tirrevoka

digrieti u decizjonijiet li jkunu nghataw minn Qrati ohra.

4. Joseph Vassallo ec¢epixxa, inter alia, li |-attri¢i ghazlet minn jedda
li ma tixhedx u ma tipproducix provi quddiem il-Qorti tal-Magistrati u
ghalhekk imputet sibi u m’ghandhiex issa jkollha I-ghazla li tixhed fi stadju
ta’ appell u li fi kwalunkwe kaz I-ilment tal-attrici huwa sorvolat peress li
s-sentenza tal-Qorti tal-Magistrati giet dikjarata nulla mill-Qorti tal-Appell
u l-attrici tat id-depozizzjoni taghha fid-9 ta’ Ottubru 2020, liema

depozizzjoni kellha titkompla fil-25 ta’ Novembru 2020.

5. Bis-sentenza tal-Prim’ Awla tal-Qorti Civili (Sede Kostituzzjonali)

tas-16 ta’ Lulju 2021 gie deciz hekk:
“Ghaldagstant din il-Qorti ged tagta’ u tiddeciedi din il-kawza billi filwaqt
li tastjeni milli tiehu konjizzjoni tat-talbiet stante li I-mertu gie ezawrit
kwantu ghall-kap tal-ispejjes ta’ dawn il-proc¢eduri billi tiddikjara li sa fejn
jirrigwarda lill-intimat Vassallo dawn ghandhom ikunu sopportati mir-
rikorrenti. Sa fejn jirrigwarda I-Intimat Avukat tal-Istat u r-rikorrenti dawn
ghandhom jibqghu bla taxxa..”

6. L-attrici prezentat ir-rikors tal-appell taghha fil-5 ta’ Ottubru 2021

permezz ta’ liema talbet lil din il-Qorti sabiex, filwaqt li tikkonferma s-

sentenza appellata sa fejn I-ewwel Qorti astjeniet milli tiehu konjizzjoni
ulterjuri tal-mertu u fejn ordnat li I-ispejjez taghha u tal-Avukat tal-Istat
jibgghu minghajr taxxa, tibdilha u thassarha fejn akkordat li I-ispejjez

gudizzjarji ta’ Joseph Vassallo ghandhom jithallsu minnha, bl-ispejjez.

7. L-Avukat tal-Istat prezenta r-risposta tal-appell tieghu fit-8 ta’
Ottubru 2021 permezz ta’ liema ssottometta li dan I-appell ghandu jigi

michud bl-ispejjez taz-zewg istanzi kontra I-appellanta.

8. Joseph Vassallo prezenta r-risposta tal-appell tieghu fil-15 ta’
Novembru 2021 permezz ta’ liema talab lil din il-Qorti sabiex tichad I-
appell tal-attrici u tikkonferma fl-intier taghha s-sentenza appellata bl-

ispejjez kollha kontra I-appellanti.

Ikkonsidrat;

9. Dan l-appell huwa limitat ghall-kap tal-ispejjez. L-appellanta
ssostni li I-unika raguni ghalfejn kellhom isiru dawn il-pro¢eduri kien
proprju ghaliex Joseph Vassallo prezenta kwerela kontra taghha u
akkuzaha b’reati fosthom ta’ indurja u theddid, filwaqt li kieku ma bdewx
dawn il-pro¢eduri ma kien jingala assolutament xejn. Tghid li hija setghat
tixhed wara li giet prezentata I-kawza kostituzzjonali u I-Qorti tal-Appell

Kriminali tat is-sentenza taghha. Targumenta li hija ma kellhiex tbati I-

ispejjez ghaliex Joseph Vassallo ghazel li jressaq risposta ghar-rikors
promotur taghha peress li fkawzi kostituzzjonali I-parte Civile mhijiex parti
mill-kawza, la tista’ titlef jew tirbah u lanqas tista’ tigi kkundannata thallas
spejjez. Issostni li ghaldagstant jekk huwa ghazel |i jressaq risposta

ghandu jbati I-ispejjez ta’ din ir-risposta hu.

10. L-Avukat tal-Istat jargumenta li I-ewwel Qorti ghamlet sew meta
danlet fil-kwistjoni u rat jekk l|-appellanta kellhiex ragun fil-lanjanza
kostituzzjonali li gajmet. Jghid Ii I-lanjanza tal-appellanta giet rizolta fil-
mori tal-proceduri ghaliex il-Qorti tal-Appell Kriminali annullat is-sentenza
moghtija mill-Qorti tal-Magistrati u wara dan tat lill-appellanta |-

opportunita’ li taghti x-xhieda taghha f'dawk il-proceduri.

11. Joseph Vassallo jirribatti li I-linja ta’ argumentazzjoni tal-appellata
li din il-kawza giet istitwita minhabba I-kwerela pprezentata minnu mhijiex
serja ghaliex kulhadd ghandu dritt jipprezenta kwerela jekk ihossu
aggravat b’xi azzjoni ta’ haddiehor. Jghid li ghalkemm Il-ewwel Qorti
esprimiet id-dispjacir taghha li hadd mill-partijiet ma attira I-attenzjoni
taghha ghall-fatt li s-sentenza tal-Qorti tal-Magistrati kienet giet annullata
mill-Qorti tal-Appell Kriminali, fil-verita® huwa kien mill-ewwel ghamel
referenza ghal din is-sentenza fir-risposta tieghu. Isostni li I-Qorti kienet
korretta meta ordna li I-attri¢i thallas I-ispejjez ta’ dawn il-pro¢eduri in vista

tal-Artikolu 907(2) tal-Kapitolu 12 tal-Ligijiet ta’ Malta. Isostni li huwa

zbaljat I-argument tal-attrici li huwa biss osservatur fdawn il-pro¢eduri u
li s-sentenza li fugha tibbaza dan I-argument ma tikkorroborax I-argument
taghha izda anzi fiha gie meqjus li I-individwu konc¢ernat ghandu nteress

guridiku u jentieg li huwa jkun partecipi tal-gudizzju.

12. L-ewwel Qorti ghamlet is-segwenti konsiderazzjonijiet:

“1. Minghajr ma hemm htiega ghalfejn tidhol fid-dettal, fir-rikors taghha
fil-qosor tilmenta Ii fi stadju ta’ appell minn Sentenza tal-Qorti tal-
Magistrati Malta, il-Qorti tal-Appell ma lagghetx it-talba taghha biex
tixned quddiem dik il-Qorti bl-istess mod li xehed il-kwerelant. L-
argument taghha huwa fis-sens li galadarba x-xhieda isfel ma kinietx
traskritta, l-opportunita’ li jixned kwerelant fi stadju ta’ Appell, kellha
tithalla tixhed hi ukoll bl-istess mod. L-argumenti li ressqet ir-rikorrenti
huma logici hafna. 1zda wara li r-rikorrenti ¢ediet il-mertu kif fuq indikat,
dak li trid tezamina din il-Qorti ma huwiex jekk huwiex fondat I-ilment
fis-sustanza, izda jekk ai fini ta’ kap tal-ispejjes, fil-konfront tal-intimat
Vassallo biss, ghandhomx dawn ikunu sopportati unikament minn parti
jew ohra.

2. lI-Qorti tosserva s-segwenti. Ir-rikors promotur gie intavolat fis-27 ta’
Jannar 2020, tlett ijiem biss gqabel ma inghatat is-Sentenza tal-Qorti
talAppell Kriminali tal-31 ta’ Jannar 2020. Huwa owvju, li din kienet
presentatat sabiex gabel ma dik il-Qorti taghti Sentenza f'dik id-data,
din il-Qorti tiddeciedi il-punt minn ottika Kostituzzjonali I|-fatt li ma
thallietx tixhed minn dik il-Qorti.

3. Dan tant huwa minnu, li r-rikorrenti jidher li minghajr success, talbet
lill-Qorti tal-Appell Kriminali tissoprasjedi pendenti dawn il-pro¢eduri.
Apparti li r-rikorrrenti halliet sa kwazi lejliet meta kellha tinghata s-
Sentenza, |-angas ma talbet xi direttiva ad interim lil din il-Qorti
tempestivament.

4. 1-Qorti hasbet fit-tul dwar din is-sitwazzjoni, anke jekk dan ir-rikors
thalla fuq il-Kap tal-ispejjes biss kif inghad. 1I-Qorti thoss li r-rimedju li
ged titlob quddiem din il-Qorti inghata, mhux bis-Sentenza tal-25 ta’
Gunju 2021 (a’ fol 48). Din is-Sentenza pprovdiet dwar ir-rejati jew
kontravenzjonijiet li bihom kienet addebitata r-rikorrenti. La darba
fdawn il-pro¢eduri ged tilmenta li ma inghatatx I-opportunita’ li tixhed,
kienet bis-Sentenza tal-31 ta’ Jannar 2020 li nghatat dak ir-rimedju, dik
l-istess Sentenza li pprovat twaqggaf bit-talba ghas-soprasessjoni
pendenti.

5. Is-Sentenza tal-Qorti tal-Appell tal-31 ta’ Jannar 2020, annullat u
gabet fix-xejn I-ewwel Sentenza ai termini tal-artikolu 428(3) tal-Kodici
Kriminali li jiddisponi li: “Jekk il-qorti superjuri ssib li I-qorti inferjuri, ghad
li kompetenti biex tisma’ I-kaz, iddikjarat li ma kinitx hekk kompetenti,
ghandha thassar is-sentenza, u tiddecidi I-kawza fuq il-mertu. L-istess
isir meta I-qorti superjuri ssib li nkisret jew li ma saritx xi formalita li trid
il-ligi taht piena ta’ nullita, jew li tkun xort’ohra sostanzjali”.

6. Meta sentenza tkun hekk annullata fi¢-cCirkostanzi bhal dawk fuq
imsemmija, fost |-effetti li ggib maghha hu dak li tgieghed lill-partijiet fi
status quo ante. Dan ifisser ukoll li kull parti tista’ tressaq kulll prova u
anke tinstema’. Di fatti fis-Sentenza finali tal-25 ta’ Gunju 2021, il-Qorti
tal-Appell Kriminali qalet hekk: “llli I-Qorti kellha |-opportunita’ li tisma’
lill-appellanti tixhed quddiemha fejn matul id-depozizzjoni taghha hi
ppruvat tispjega lill-Qorti lisfond tal-kwistjonijiet li ghandha mal-familja
taghha u dak li finalment wassal sabiex hi tibghat dawk il-messaggi.”

7. Minn dan il-bran jemerdi b’'mod ¢ar li r-rikorrenti xehdet fdawk il-
pro¢eduri. Ghalhekk it-tir princ¢ipali taghha intlahaq pero’ mhux
b’konsegwenza ta’ din is-Sentenza, izda b’dik tal-31 ta’ Jannar 2020 i
minnha tnissel id-dritt taghha li tkun tista’ tixned. Ghalhekk din il-Qorti
ma tistax tifhem ghalfejn ir-rikorrenti halliet dan iz-zmien kollu jghaddi
biex presentat in-nota tat-28 ta’ Gunju 2021, ben sena u kwazi u nofs
wara li giet annullata I-ewwel Sentenza Kriminali. Kien ikollha ragun
tkompli fdawn il-proceduri kieku ma kienx hemm |-ewwwel Sentenza,
anke li kieku xorta giet illiberata bit-tieni Sentenza, ghaliex il-prin¢ipju
involut ma kienx is-sustanza tar-rejat, izda I-fatt li ma thallietx tixhed
b’mod irragjonevoli, kif tispjega fir-rikors promotur taghha.

8. lI-Qorti ma ssib xejn pjacevoli li ebda wahda mill-partijiet ma attiraw
[-attenzjoni ta’ din il-Qorti bis-sentenza tal-31 ta’ Jannar 2020 ghaliex li
kieku ma kienx ikun hemm dewmien zejjed u bla bzonn.

9. Ghalhekk il-Qorti thoss li fid-dawl ta’ dan kollu I-ispejjes ta’ dawn
ilproceduri fir-rigward tal-intimat Joseph Vassallo ghandhom ikunu

sopportati mir-rikorrenti, mentri dawk tal-Avukat tal-Istat ghandhom
jibgghu bla taxxa billi kull parti tissaporti I-ispejjez taghha.”

Konsiderazzjonijiet ta’ din il-Qorti

13. II-Qorti tibda billi tirrileva illi huwa minnu dak li jsostni I-appellat
Joseph Vassallo li huwa kien mill-ewwel ghamel referenza ghas-

sentenza tal-Qorti tal-Appell Kriminali li annullat is-sentenza tal-Qorti tal-

Magistrati. Ghalkemm |-ewwel Qorti tikkummetta dwar il-fatt li hadd mill-
partijiet ma nformaha b’din is-sentenza, jirrizulta li fir-risposta tieghu ghar-
rikors promotur tal-attrici Vassallo kien mhux biss informa lill-Qorti li s-
sentenza tal-Qorti tal-Magistrati kienet giet annullata izda talli zied Ii I-
attrici kienet fil-fatt diga” xehdet fdawn il-pro¢eduri u li d-depozizzjoni
taghha kienet ser tkompli fid-differiment li kien imiss. Fil-fatt huwa kien
ectepixxa espressament li l-ilment tal-attri¢i kien gie rizolt b’din is-

sentenza.

14. Fir-rigward tal-mertu ta’ dan l-appell, huwa fieragh I-argument tal-
attri¢i li I-appellat Vassallo ghandu jbati |-ispejjez tieghu ghaliex kienet il-
kwerela prezentata minnu kontra taghha li tat lok ghan-necessita™ ta’
dawn il-proceduri. L-individwu privat ma jistax jigi b’xi mod ippenalizzat,
inkluz billi jigi mgieghel ihallas |-ispejjez ghal pro¢eduri bhal dawn, ghaliex
ikun ghamel uzu minn dritt moghti lilu mil-ligi u fil-qgies li taghtih il-ligi. 1l-
fatt li l-appellanta giet liberata mill-Qorti tal-Appell Kriminali ma jfissirx
necessarjament li I-appellat Vassallo abbuza mill-jedd moghti lilu mil-ligi
meta prezenta kwerela kontra l-attri¢i, u jekk kien hemm xi rregolarita’
procedurali quddiem il-Qorti tal-Magistrati zgur li ma jirrispondix ghaliha

l-appellat fi proceduri kostituzzjonali.

15. Fil-fehma ta’ din il-Qorti huwa I-Avukat tal-Istat li ghandu jbati |-

ispejjez ta’ dawn il-proceduri u [-ewwel Qorti ma kinitx korretta meta

ddecidiet li ghandha tkun I-attri¢i li thallas I-ispejjez. Peress li |I-prassi tal-
Qorti tal-Appell Kriminali fiz-zmien rilevanti kienet li terga’ tisma x-xhieda
prodotti quddiem I-ewwel Qorti ghaliex ix-xhieda ma tigix traskritta, il-Qorti
tal-Appell Kriminali effettivament issir Qorti tal-ewwel grad minflok Qorti
ta’ revizjoni. Ghaldagstant il-Qorti tqis li |-attri¢i kellha tinghata I-jedd li
tixned quddiem il-Qorti tal-Appell Kriminali, irrispettivament mill-fatt li ma
kinitx xehdet quddiem il-Qorti tal-Magistrati. Ghalhekk I-attrici kienet
gustifikata li tintavola dawn il-pro¢eduri kostituzzjonali meta I-Qorti tal-
Appell Kriminali ¢ahdet it-talba taghha sabiex tixhed quddiemha
spec¢jalment meta kien dagshekk inc¢ert I-ezitu™ tal-appell kriminali. Minn
dan isegwi li m’ghandhiex tkun I-appellata li thallas I-ispejjez ta’ dawn il-

proc¢eduri, izda ghandu jkun |-Avukat tal-Istat.

Decide

Ghal dawn il-motivi I-Qorti tagta’ u tiddeciedi billi tilga’ I-appell tal-attrici,
tirrevoka s-sentenza appellata u tordna li l-ispejjez ta’ dawn il-proc¢eduri,

inkluz dawk tal-prim’istanza, jithallsu mill-Avukat tal-Istat.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
rm

